
Annotatsiya: Mazkur maqolada madaniyat va san’at sohasining tarixi, uning 

jamiyatdagi ahamiyati, mamlaratimizda ushbu sohaga berilayotgan e’tibor hamda 

ushbu sohada xorij tajribasi haqida  yoritilgan. 

Kalit so‘zlar: Madaniyat, ma’naviyat, urf-odatlar, qadriyatlar, axloq. 

 

           Har qaysi davlat, har qaysi millat nafaqat yer osti va yer usti boyliklari bilan, 

harbiy qudrati va ishlab chiqarish salohiyati bilan, balki birinchi navbatda o‘zining 

yuksak ma’naviyati va madaniyati bilan kuchlidir[1] 

           Madaniyat deganda individual va jamoaviy amaliyotga rahbarlik qilish uchun 

avloddan avlodga o‘tadigan ijtimoiy guruhning moddiy va ma'naviy boyliklari 

tushuniladi. Unga til, jarayonlar, turmush tarzi, urf-odatlar, qadriyatlar, naqshlar, 

vositalar va bilimlar kiradi[2]. 

Oʻrta asr madaniyatining buyuk namoyandalari Abu Ali ibn Sino, Beruniy va 

boshqalar shahar  turmush tarzini jamoaning yetuklik shakli sifatida talqin qilganlar. 

Masalan, Farobiy fikricha, har bir inson oʻz tabiatiga koʻra, “oliy darajadagi 

yetuklikka erishish uchun intiladi”, bunday yetuklikka faqat shahar jamoasi 

orqaligina erishiladi. Uning taʼkidlashicha, “madaniy jamiyat va madaniy shahar 

(yoki mamlakat) shunday boʻladiki, bu mamlakatda har bir odam kasb-hunarda 

ozod, hamma tengdir, kishilar oʻrtasida farq boʻlmaydi, har kim oʻzi istagan yoki 

tanlagan kasb-hunar bilan shugʻullanadi. Odamlar chin maʼnosi bilan ozod 

yashaydilar”[3]. 

 Yevropada “madaniyat” tushunchasi dastlab insonning tabiatga koʻrsatadigan 

maqsadga muvofiq taʼsiri, shuningdek, insonga taʼlim-tarbiya berish tushunilgan 

(lot. cultura so‘zidan olingan bo‘lib, yerni ishlash, parvarishlash;). Madaniyat faqat 

mavjud norma va urf-odatlarga rioya qilish qobiliyatini rivojlantirishni emas, balki 

ularga rioya qilish istagini ragʻbatlantirishni ham oʻz ichiga olgan. Ellinlar 

“madaniyatsiz” varvarlardan oʻzlarining asosiy farqini “payday”, yaʼni 

“tarbiyalanganlik”da deb bilganlar[4]. Qadimgi Rimning soʻnggi davrlarida 

“madaniyat’ tushunchasi ijtimoiy hayotning shahar turmush tarzini ifodalovchi 

mazmunlar bilan ham boyigan va oʻrta asrlarga kelib keng tarqalgan. Bu tushuncha 

keyinchalik kelib chiqqan sivilizatsiya tushunchasiga yaqin turadi.  Madaniyatning 

me’yoriy rivojlanishi uni asrab kelgusi avlodga meros qilib qoldirishni bildiradi. 

      Har qanday jamiyat ma’naviy madaniyatning tarkibiy qismi, bor bilim olami 

bo‘lib, u insonni qayerda yashashini belgilashga yordam beradi. Madaniy qadriyatlar 

inson uchun o‘ta shaxsiy mohiyat va mazmun kasb etib, inson u orqali boshqa 

kishilar bilan, butun jamiyat bilan munosabatga o‘tadi. Qadriyatlar jamiyatga 

manzur bo‘luvchi axloq va shakillarni yaratishda va anglashda insonga yordam 

beradi. Taxsinga loyiq joyi shundaki, insonda boshqalarga nisbatan munozarali 

emas, balki muloyim munosabat shakillanadi.  Jamiyat, avvalo tarixning muayyan 

bir taraqqiyoti bosqichida tabiatdan ajralib chiqqan moddiy dunyoning tarkibiy 

qismi bo‘lib, rivojlanuvchi kishilar hayotiy faoliyatlarning majmuidir. Shuningdek, 

jamiyat kishilik tarixining muayyan bosqichi yoki ijtimoiy tizimning aniq tipidir.  

 Ishlab chiqarish munosabatlarining majmui ijtimoiy munosabatlar deyiluvchi 

jamiyatni, ya’ni tarixiy taraqqiyotning muayyan bosqichidagi jamiyatni vujudga 

keltiradi. Shaxs bilan jamiyatning o‘zaro munosabatlari turli tarixiy davrlarda 

turlicha bo‘lib, shaxs madaniyatini belgilaydi va shaxs madaniyati ham o‘z 

navbatida muayyan bir jamiyat madaniyatida shakillanadi. Har bir jamiyat shaxs 

madaniyatni kamol toptirishda o‘zining me’yoriy qadriyatlarini belgilaydi va 

shaxsning madaniyat ehtiyojlarini ta’minlaydi[5]. Jamiyat bilan shaxsning o‘zaro 

munosabati shaxsning erkinligi, uning, huquq va burchlari, insoniy qadriyatlar 

haqidagi muammo barcha tarixiy davrlaridagi muhim masala hisoblanadi. 

 Shaxsning komillikka erishuvini ta’minlashda jamiyatdagi mehnat 

madaniyatni rivojlantirish, kishilarning siyosiy ongini oshirish, axloqiy va estetik 

nafosatini tarbiyashda madaniyatning tarkibiy qismlari katta vazifani bajaradi. 

Shaxsni sotsial jihatdan fikrlashiga ko‘ra insonning mehnat madaniyati, munosabat 

madaniyat, axloq madaniyati, badiiy tafakkur madaniyati, dunyoqarashi ruhning 

olami haqida gapirish mumkin[6]. Madaniyat ijtimoiy tizim tuzilma sifatida ilmiy 

bilimlarni, tafakkurni, axloqiy – estetik qadryatlarni, axloqiy – huquqiy nizomlarni, 

urf-odat va an’analarni qamrab oladi. Shaxs madaniyatning shakillanishida jamiyat 

madaniyatining quyidagi tizimlari ahamiyatlidir: siyosiy madaniyat – kishilarning 

siyosiy ongi, manfaatlari, e’tiqodlari, maqsadlarini ifodalovchi siyosiy – huquqiy 

g‘oyalar majmui bo‘lib, ma’naviy qadriyatlarning mahsus tizimini tashkil qiladi. Bu 

madaniyat tarixiy taraqqiyot bosqichlariga jamiyatning ijtimoiy tabaqalari 

manfaatlari bilan bog‘liq holda vujudga kelib jamiyat siyosiy faoliyatiga uzviy 

bog‘liq[7].  

 Mustaqillik  eng ulug‘ va eng aziz ne’mat. Ozodlik, hurriyat, erkinlik. Bu oiliy 

tushunchalarni yurakdan his qilish, anglab yashash – buyuk saodat. 

Bugungi kunda oldimizda turgan eng muhim vazifalarni ko‘z o‘ngimizdan o‘tkazar 

ekanmiz, aholining kundalik ehtiyojlariga bevosita dahldor dolzarb masalalarni hal 

qilish bilan bir qatorda biz eski tuzum davrida inson hayotining negizi va murakkab 

tomonlari, milliy qadriyatlar tarixiy an’analar, umuminsoniy, ma’naviy boyliklar 

bilan hisoblashmaslik jamiyatimizga qanchadan-qancha zarar keltirganini 

unutmasligimiz kerak. 

 Bundan buyon barcha rejalarimizda madaniyat, ma’rifat, jismoniy tarbiya va 

sport birinchi darajali vazifalar qatoridan joy olishi lozim. Va nihoyat shu sohalarda 

ishlayotgan kadrlar masalasi o‘qtuvchilar va shifokorlar madaniy muassasalardagi 

va boshqa sohalardagi ko‘plab mutaxasislar–chinakam ziyolilardir. Ayniqsa, olimlar 

va ijodkor xodimlarimiga e’tiborni ko‘paytirish kerak. Chunki ma’naviy boyliklarni 

aynan shular yaratadi. 

